
GOUVÈNÈ CUOMO ANONSE ACHA TEREN POU NOUVO LEKÒL FAMASI NAN BINGHAMTON 

UNIVERSITY 

 

Yo Chwazi Sit Johnson City a pou Lekòl Famasi $60 Milyon dola a 

 

Gouvènè Andrew M. Cuomo jodi a te anonse yo chwazi yon sit nan Konte Broome pou Lekòl Famasi nan 

Binghamton University a. Nouvo enstalasyon 70.000 pye kare a pral bati sou Corliss Avenue nan Johnson 

City, kole ak United Health Services’ Wilson Medical Center, kote elèv pral kapab fè staj klinik ak pran 

fòmasyon pratik. Gouvènè a te fè anons sa pandan yon vizit nan Binghamton University bonè jodi a. 

 

“Envestisman nan sistèm edikasyon nou an se youn nan pi bon mwayen pou kontinye devlope ekonomi 

an epi atire jenn moun nan eta nou an,” te deklare Cuomo. “Nou mete sou kote lajan nan bidjè Eta a pou 

yon Lekòl Famasi nan Binghamton University paske pwojè sa se plis pase yon nouvo enstalasyon – se 

yon ti apèsi sou yon fiti pi bèl ak pi pwospè pou rejyon an. Lekòl Famasi sa pral kontinye distenge 

Binghamton kòm yon enstitisyon edikasyon nivo mondyal, bay posiblite rechèch ak aprantisaj pou plizyè 

santèn elèv epi ajoute dyòb nan kominote lokal la, epi mwen kontan anpil pou m wè l ap kòmanse nan 

Johnson City.” 

 

Gouvènè a fè Lekòl Famasi Binghamton nan vin yon priyorite nan Bidjè Egzekitif ane sa, kote li mete $10 

milyon nan resous kapital ki pou sipòte premye depans planifikasyon ak devlopman, san bliye depans 

pou achte ak prepare sit la. Konstriksyon nouvo enstalasyon an pral kòmanse nan prentan 2015, epi 

sipoze fini nan lane 2018. W ap jwenn endering enstalasyon an isit la epi w ap jwenn yon kat ayeryen 

kote a isit la. 

 

Binghamton University gen lentansyon asepte 320 etidyan nan pwogam Doktora Famasi a ak 60 etidyan 

nan pwogram Phd yo a yon fwa lekòl la rive nan kapasite maksimòm li. Konstrksyon lokal la sipoze kore 

plizyè santèn dyòb konstriksyon epi yon fwa l fini ak louvri, lekòl la prevwa pou l kreye plis pase 100 

nouvo dyòb sektè prive chak ane epi pwodi yon enpak ekonomik nan rejyon an pou $100 milyon apeprè.  

Senatè Tom Libous te di konsa, “Sa Binghtamton University Downtown Center te fè pou pote 

envestisman prive ak nouvo aktivite pou remanbre anba lavil Binghamton, Lekòl Famasi a pral fè l pou 

Johnson City. Nan tèt ansanm ak Gouvènè a ak Prezidan Stenger, nou monte yon plan pou pote nouvo 

posiblite pou etidyan nou yo ak kominote nou an.” 

 

Manm Asanble Donna Lupardo te di konsa, “Se yon nouvèl enteresan pou Binghamton University epi sa 

vin ajoute sou pòtfèy rechèch ak inovasyon deja enpresyonan li a. Avans nan syans pral pèmèt nouvo 

medikaman inovatif pou trete moun espesifik sou baz konpozisyon jenetik yo epi BU yo pral devan sèn 

sektè endistri sa kap evolye.” 

 

“Vwazinaj kole ak yon lopital se yon aspè enpòtan anpil nan chwa sit pou yon lekòl famasi akòz bezwen 

ki genyen pou staj lopital pou elèv,” te deklare Prezidan Binghamton University a, Harvey Stenger. “Nou 

kontan nèt nou rive jwenn kote sa nan Johnson City epi nou remèsye gouvènè a pou sipò solid li pou 

plan nou an pou n tabli Lekòl Famasi ak Syans Famasetik la osèvis elèv nou yo ak eta nou an.”   

 

Nouvo Lekòl Famasi a pral pèmèt Binghamton University ofri plis displin modèn nan domèn byosyans 

lan, epi tou pèmèt inivèsite a devlope repitasyon li kòm youn nan prensipal enstitisyon nan domèn 

ansèyman siperyè ak rechèch medikal. Plis pase yon tyè nan etidyan Binghamton deja etidye disiplin 

STEM (Syans, Teknoloji, Jeni ak Matematik) nan domèn nan, epi vwazinaj lekòl la ak lopital tou prezante 

yon bèl okazyon pou fiti etidyan ki pral bezwen fè entèna ak staj ekstèn pou yo ka pran diplòm famasi 

yo. 

 

Famasi ak syans famasetik toujou klase pami diplòm kolèj ki rapòte plis kòb, ansanm ak diplòm ki ofri 

plis benefis souu envestiman pou etidyan. Bureau of Labor Statistics mete famasi kòm youn nan metye 

kap pran estansyon pi rapid nan peyi a – nan lane 2020 demann pou pwofesyonèl lisansye nan famasi 

prevwa pou l ogmante nan plis pase 14 pousan jan popilasyon peyi a ap vyeyi.  

 

Demann pou pwogram famasetik nan ansèyman siperyè anpil tou, sitou nan Eta New York. Pou kounye 

a, genyen sèlman sèt lekòl famasi nan Eta New York, deja nan lane 2010 yo te resevwa plis pase 10.300 

aplikasyon D.Pharm. Inivèsite Buffalo – ki pou kounye a se sèl lekòl famasi piblik etabli – te resevwa plis 

pase 900 aplikasyon ane sa pou mwens pase 125 plas li genyen ki disponib yo.  

 

Egzekitif Konte Broome Debbie Preston te di konsa, “Seleksyon ak acha fiti sit sa pou Lekòl Famasi a nan 

Binghamton University a se yon gwo pa annavan nan pote edikasyon famasetik nivo mondyal pou 

eltidyan nan New York. Adrès sit la pa ta ka pi bon pou fiti etidyan Binghtamton University, kote etidyan 

yo ka rive byen fasil nan United Health Services’ Wilson Medical Center.” 

 

Majistra Johnson City a, Greg Deemie, te di konsa, “Mwen kontan anpil pou m tande yo chwazi epi achte 

yon teren pou Lekòl Famasi Binghamton University a isit nan Johnson City. Nou pap egzajere lè nou di, 

bay etidyan fasilite pou ale nan Wilson Medical Center a reprezante yon avantaj ak yon privilèj pou elèv 

ki pral nan fiti Lekòl Famasi.” 

Sipèvizè Union Town Rose Sotak te di konsa, “Mwen bat bravo pou responsab Binghamton University yo 

dèske yo pran yon desizyon lojik konsa nan chwa teren ak acha fiti adrès pou Lekòl Famasi a nan 

Binghamton University nan Johnson City. Mete Lekòl Famasi a sou Corliss Avenue fasilite deplasman 

etidyan pou yo soti nan kanpis Binghamton University a ansanm ak posiblite pou yo fè rechèch lekòl yo 

nan Wilson Medical Center.” 

